
SAMBUTAN HANGAT MALAM APRESIASI SENI SUAI KENAL 2019/2020 

 
UUM ONLINE: Kehebatan bakat seni baharu yang mempamerkan kreativiti dengan idea segar 
menghangatkan Malam Apresiasi Seni Suai Kenal 2019/2020 di Dewan Mu’adzam Shah, 
baru-baru ini. 
 
Tirai dibuka dengan alunan lagu Negaraku untuk meningkatkan nilai jati diri, perpaduan serta 
semangat nasionalisme terhadap tanah air tercinta diikuti Biru Warna dan tayangan sedutan 
program organisasi budaya siswa menghimpunkan seluruh aktiviti kelab kebudayaan.     

Mengangkat tema Sayangi Malaysiaku, majlis anjuran Pusat Budaya dan Seni itu adalah untuk 
pencarian dan pengembangan bakat seni baru sebagai pelapis budaya yang akan digilap.  
 
Seni dan kreativiti persembahan para pelajar baharu pada malam itu sangat menarik walaupun 
tempoh masa latihan adalah singkat. 
 
Antara persembahan yang ditampilkan seperti sketsa, tarian perpaduan Malaysia, boria, 
kesenian pelajar antarabangsa, teater muzikal, koir dan band persembahan oleh Pengetua 
Inapan Siswa (INASIS) yang mendapat tepukan gemuruh. 
 
Naib Canselor, Prof. Dato’ Dr. Ahmad Bashawir Abdul Ghani bersama Timbalan Naib Canselor 
(Hal Ehwal Pelajar Dan Alumni), Prof. Madya Dr. Hendrik Lamsali telah menyempurnakan 
penyampaian cenderamata kepada kumpulan Citra Wangsa dari INASIS Bank Muamalat 
YAB. 
 
Selain itu, Freshies Buskers (INASIS Sime Darby dan TM), Semashor Nadanam (INASIS Bank 
Rakyat Sme Bank), Petra Tigera (INASIS Petronas dan INASIS Grantt), Gelatik Cucakrowo 
(INASIS Tradewinds dan INASIS Proton), Macinda Sari (INASIS MAS dan INASIS TNB) dan 
Asteria Voices (INASIS MISC dan INASIS BSN). 
 
Pada akhir majlis bergema lagu Tanggal 31 sambil pelajar mengibarkan Jalur Gemilang bagi 
menyemarakkan semangat cintakan negara serta menyerlahkan jati diri sebagai rakyat
Malaysia.  

